
女戒

作者：張載　北宋

本作品收錄於《張載集》

婦道之常，順惟厥正。婦(止)〔正〕柔順。是曰天明，天之顯道。是其帝命。命女使順。

嘉爾婉娩，克安爾親，往之爾家，呂氏，汝家。克施克勤！能行孝順，(能)〔為〕勤。

爾順惟何？無違夫子。夫子，婿也。無然皋皋，皋皋，難與言也。無然訿訿！訿訿，難(

與)〔共〕事也。彼是而違，爾焉作非？違是則非。彼舊而革，爾焉作儀？改舊乃汝(安

正)〔妄立〕制度。惟非惟儀，女生則戒。在毛詩斯千篇。王姬肅雍，酒食是議。周王之

女亦然。

貽爾五物，以銘爾心：錫爾佩巾，墨予誨言。銅爾提匜，謹爾賓薦。賓客、祭(禮)〔祀〕

。玉爾奩具，素爾藻絢。藻絢妝飾不可太華。枕爾文竹，席爾吳莞。念爾書訓，因枕文

思訓。思爾退安。安爾退居之席。彼實有室，男當有室。爾勿從室。不得從而有其室也。

遜爾提提，遜，謹退也。提提，安也。爾生引逸。引，長也。逸，樂也。

此北宋作品在全世界都属于公有领域，因为作者逝世已经超过100年，且作品于1931年1

月1日之前出版。

